
გეოგრაფიის დეპარტამენტი, ზუსტ და საბუნებისმეტყველო მეცნიერებათა ფაკულტეტი,
ივ.ჯავახიშვილის სახელობის თბილისის სახელმწიფო უნივერსიტეტი,

ი.ჭავჭავაძის გამზ. #3, 0179 თბილისი

თანამედროვე ცივილიზაციის არსებობისათვის აუცილებელია წყლის ობიექტების
ინტენსიურიგამოყენება, რისთვისაც განუზომლად იზრდება ჰიდროლოგიურ ობიექტებზე
ანთროპოგენური ზეგავლენის ფორმები და მასშტაბები.

რიონი საქართველოსათვის უმნიშვნელოვანესი სამდინარო არტერიაა. მის აუზში
განლაგებულია მრავალი წყალსაცავი. მდინარის გამოყენება ხდება ენერგეტიკის, ირიგაციის,
მოსახლეობის წყალმომარაგების საჭიროებისათვის, სასარგებლო წიაღისეულის
მოსაპოვებლად აუცილებელი ტექნოლოგიური ციკლისათვის. მდინარე რიონის წყლის
რესურსების მდგომარეობაზე, რეჟიმზე და ხარისხზე მნიშვნელოვნად არის დამოკიდებული
დასავლეთ საქართველოს ეკოლოგიური მდგომარეობა.

მდინარეზე აშენებულია მრავალი ჰიდროტექნიკური ნაგებობა, რომლის
ექსპლუატაციის შედეგად მნიშვნელოვნად შეიცვალა მდინარის ჩამონადენი, როგორც
რაოდენობრივი, ისე ხარისხობრივი თვალსაზრისით.

მდინარის წყალსამეურნეო გამოყენების მიზნით მნიშვნელოვანია მდინარის მყარი
ნატანის რაოდენობრივი მოცულობის შემცირება წყალსაცავში.

ნაშრომში განხილულია ისეთი საკითხები, როგორიცაა მდინარის წყლის რესურსები,
წყალსაცავები და მასზე შექმნილი და პროექტირებადი ჰესების ექსპლუატაციის საკითხები,
გაშუქებულია მყარი ნატანის ტრანსპორტირების თავისებურებანი.


